
(əvvəli 1-ci səhifədə)
Daim yeniliyin və hər bir tədbirə 

özünəməxsusluq verməyin tərəfdarı 
olan Prezident gənclərin bu foru-
munda da tamamilə yeni bir variantı 
üstün tutdu. Belə ki, əvvəlki forum-
larda həm dövlət başçısı, həm də 
ölkənin ən fəal, aparıcı gənclərindən 
bir neçəsi çıxış edirdi. Bu forumda 
isə çıxışlar bir kənara qoyularaq 
söhbət, sual-cavab, qarşılıqlı ünsiyyət 
üstündə quruldu. Bu imkandan uğurla 
bəhrələnən Bakı Dövlət Universiteti-
nin doktorantı və əməkdaşı Əfsanə 
Surxaylı dövlət basşçısından milli-
mənəvi dəyərlərimizin qorunması və 
gələcək nəsillərə ötürülməsi üçün mü-
asir Azərbaycan gəncinin fəaliyyətini 
necə qiymətləndirdiyini soruşdu. 
Prezident bu suala cavab verməzdən 
əvvəl tarixdən ibrət götürməli oldu-
ğumuzu xatırlatdı: “Bir halda ki, azad 
olmadığımız dövrdə, əsrlər boyu həm 
müstəmləkə, həm başqa ölkələrin 
tərkibində yaşadığımız dövrdə əgər 
biz bu dəyərləri qoruyub saxlamışıq-
sa, indi, əlbəttə, biz bu dəyərləri qo-
ruyub saxlamalıyıq”. Yəni Cəvahirləl 
Nehrunun dediyi kimi, “keçmiş 
həmişə bizimlədir”.

Sualın cavabına gəlincə isə 
dövlət başçımız gənclərin qarşısın-
da daha böyük vəzifələrin dayan-
dığını qeyd etdi: “Bizim çox zəngin 
mədəniyyətimiz, tariximiz var, 
ədəbiyyatımız, ana dilimiz var. Ana 
dilimiz də bax, bu milli dəyərlərin 
tərkib hissəsidir. Biz azad olmadığı-
mız dövrdə onu qorumuşuq. Ancaq 
bu gün ana dilimizi yenə də qorumaq 

lazımdır və biz bunu görürük. Həm 
televiziya məkanında, mətbuatda gö-
rürük ki, kənar sözlər müdaxilə edir– 
ya təbii olaraq, ya qəsdən. Hər bir dil, 
əlbəttə ki, inkişaf etməlidir, amma milli 
köklər üzərində. Bizim dilimiz o qədər 
zəngindir ki, kənar sözlərə ehtiyac 
yoxdur”.

Bu tədbirdə məni – yaşı yet-
mişi haqlamış vətəndaşı daha 
çox məmnun edən məsələ iştirak-
çı gənclərin hamısının daha çox 
öyrənmək, öz qarşısında duran 
vəzifələrin miqyası barədə məhz 
dövlət başçısının dilindən eşitmək 
cəhdləri idi. Bu, olduqca yüksək 
qiymətləndirilməli tendensiyadır. 
Məsələn, Vətən müharibəsi işti-
rakçısı, Hərbi Qənimətlər Parkının 
meneceri Orucəli Abbaszadənin 
məhz dövlət başçısından eşitmək 
istədikləri olduqca maraqlı idi: “Milli 
ruhda yetişən gənclər bundan sonrakı 
dövrdə hansı addımlar atmalıdır ki, 
mənfur düşmənin Azərbaycan xalqı-
nın başına gətirdiyi bu bəlalar bir də 
təkrarlanmasın və müasir Azərbaycan 
gənci nələr etməlidir ki, ölkəmizin 
inkişafı üçün daha çox töhfə vermiş 
olsun?”

Fikrimcə, bu sualın cavabı təkcə 
Orucəli üçün deyil, ölkənin bütün 
əhalisi üçün maraqlı idi. Həmin 
məqamı nəzərə alan Prezident 
yenə də ibrət götürməli olduğu-
muz tarixi məqamları yada saldı: 
“Əlbəttə, müharibədə əldə edilmiş 
Qələbənin bir çox səbəbləri var: həm 
ölkədaxili səbəblər, həm də bizim 
xarici müstəvidəki fəaliyyətimiz. 
Əlbəttə ki, güclü iqtisadiyyatımız, 

ordumuzun müasirləşdirilməsi. Ancaq 
əsas amil vətənpərvərlikdir. Bunu 
mən, sadəcə olaraq, xoş söz üçün 
demirəm. Bunu mən Ali Baş Koman-
dan kimi müharibə dövründə hər an, 
necə deyərlər, bütün əməliyyatlara 
rəhbərlik edən şəxs kimi deyirəm və 
görürəm ki, bəzi hallarda, hətta çətin 
anlarda bizim hərbçilərimiz mümkün 
olmayanı da reallığa çevirmişlər. Milli 
ruh, milli ləyaqət və vətənpərvərlik 
onları irəliyə aparırdı. Belə xalqla heç 
kim mübarizə apara bilməz. Bilirsiniz, 
müharibənin bir çox dərsləri var – 
həm bizim üçün, həm bütün dünya 
üçün, region üçün. Onlardan biri də 
odur ki, azərbaycanlılarla mübarizə 
aparmaq, müharibə aparmaq çox 
baha başa gələ bilər”.

Dövlət başçımızın fikrincə, biz 
belə gəncliyin yetişdirilməsi üçün 
sadəcə olaraq, hansısa proqramları 
tərtib edib, müşavirə keçirib, məruzə 
dinləyib öz işimizi məhdudlaşdıra 
bilməzdik. Vətənpərvər olmaq üçün 
hər bir insanın ürəyində Vətənə 
bağlılıq olmalıdır, sədaqət olma-
lıdır. Ancaq, eyni zamanda, hər 
bir insan, xüsusilə gənclər haqlı 
olaraq öz Vətəni ilə fəxr etməlidir. 
Müstəqilliyimizin 30 illiyini keçən il 
qeyd etmiş ölkə kimi bu gün biz deyə 
bilərik, elə ölkə yaratmışıq ki, hər bir 
vətəndaş bu ölkə ilə fəxr edə bilər. 
Çünki istənilən sahəyə baxdıqda 
görürük ki, doğrudan da, böyük tarixi 
nailiyyətlərə imza atmışıq.

Bu forum barədə söz açarkən 
xüsusilə vurğulanmalı məqamlardan 
biri də Ali Baş Komandanımızın Vətən 
uğrunda savaşlarda şəhid olmuş 

hər bir hərbçimizin itkisindən sar-
sıldığını dilə gətirməsi idi. Məsələn, 
şəhid general Polad Həşimovun 
qızı, Azərbaycan Tibb Universite-
tinin birinci kurs tələbəsi Aybəniz 
Həşimova ilə söhbətində kövrəldiyini 
gizlədə bilməməsi hərbçilərin hər 
birini yaxından tanımasının göstəricisi 
idi: “Müharibədən əvvəl Qəbələ 
şəhərində olarkən yoldan keçirdim, 
bir çox tədbirlər var idi. Gördüm bir 
binanın üstündə onun portreti asılıb. 
Mən maşını dayandırdım, gəldim, 
onun portreti önündə Azərbaycan 
xalqına həm onun haqqında, həm 
ümumiyyətlə gələcək haqqında öz 
sözlərimi dedim. Onun qanı yerdə 
qalmamalı idi və qalmadı. Biz onun 
qisasını aldıq və döyüş meyda-
nında aldıq. Polad Həşimov kimi 
qəhrəmanlar daim Azərbaycan xalqı-
nın qəlbində yaşayacaq. Mən onun 
bir hərbçi kimi fəaliyyətini çox yüksək 
qiymətləndirirdim. Mən şəxsən onu 
yüksək mükafatlarla təltif edirdim. 
Mən sevinirdim ki, Azərbaycan Or-
dusunda belə peşəkar, vətənpərvər, 
yeni nəslin nümayəndələri yetişir”.

Bəli, yeni nəslin nümayəndələri 
bu gün cəmiyyət həyatının bütün 
sahələrində xalqımıza və dövlətimizə 
üzağlığı gətirirlər. Bu gün bütün 
dünya etiraf edir ki, Prezident 
 İlham Əliyevin ən böyük dayağı 
doğma xalqı və cəmiyyətin aparıcı 
qüvvələrindən biri olan Azərbaycan 
gəncliyidir. 

İttifaq MİRZƏBƏYLİ,  
“Xalq qəzeti”

Milli ruh, milli ləyaqət və vətənpərvərlik
Müasir Azərbaycan gənclərini fərqləndirən bu dəyərlərdir

Azərbaycan gəncliyi Vətənin 
müdafiəsinə hər zaman hazırdır

Prezident İlham Əliyev gənclərlə keçir-
diyi bütün görüşlərdə dəfələrlə bəyan edib 
ki, ölkəmizin gələcəyi intellektual, baca-
rıqlı gənclərin əlindədir. Dövlət başçımız 
Azərbaycan Gəncləri Gününün 25 illiyinə 
həsr olunmuş Gənclər Forumunda da bu 
barədə geniş söhbət açdı. Bu görüş bütün 
gənclərə yeni stimul verir, eyni zamanda, 
öhdəliklər müəyyənləşdirir. Azərbaycan 
gənclərinin innovativ düşüncə və rəqabətə 
davamlı biliklərin əldə olunması, yüksək tex-
nologiyalar və informasiya mühitində sərbəst 
davranışı təşviq olunur. Gənclərə göstərilən 
diqqət və qayğı onların dövlət quruculuğu 
prosesinə cəlb edilməsini, eləcə də, icra 
orqanlarında təmsil olunmalarını təmin edir.

Prezident qeyd etdi ki, biz Azərbaycan 
vətəndaşı olmağımızla fəxr edirik. Gənclər 
həm öz gələcək həyatını düzgün müəyyən 
etmək, eyni zamanda, dövlətə maksi-
mum xeyir vermək üçün fəal olmalıdırlar. 
Azərbaycan gəncliyi həm də dövlətin və 
cəmiyyətin inkişaf təməlidir. Dövlətçiliyin, 
müstəqilliyin daha da möhkəmləndirilməsi, 
gələcəyin etibarlı təminatı intellektual kadr-
ların yetişdirilməsindən, onların aparıcı 
qüvvəyə çevrilməsindən birbaşa asılıdır. Bu 
gün Azərbaycan gənci ictimai həyatın bütün 
sferalarında fəallığı ilə seçilir.

Yetişməkdə olan nəslə düzgün iş strategi-
yasının müəyyənləşdirilməsi və bundan irəli 
gələn vəzifələrin dəqiqliklə yerinə yetirilməsi 
nəticəsində, gənclərimiz bir çox sahələrdə 
böyük nailiyyətlər qazanırlar. Bütün bu uğur-
larla yanaşı, müasir Azərbaycan gənci həm 
də Vətənə və dövlətə bağlılığı ilə seçilir. On-
ların vətənpərvərlik ruhunda yetişməsi, ərazi 
bütövlüyümüz uğrunda tərəddüd etmədən 
canlarından keçməsi hər birimiz üçün 
nümunə olmalı, eyni zamanda, bütövlükdə 
cəmiyyətimizin və dövlətimizin uğuru kimi 
qiymətləndirilməlidir.

Xalqımız İkinci Qarabağ müharibəsində 
də bunun şahidi oldu. 44 gün davam edən 
müharibədə düşməni darmadağın etdik. 
“Dəmir yumruq” hesabına qazandığımız 
qələbə sayəsində 30 illik işğala son qoyul-
du, öz tarixi torpaqlarımıza qayıtdıq və ərazi 
bütövlüyümüz bərpa olundu. Bu müharıbə 
göstərdi ki, bizim ən böyük qazancımız son 

illər ərzində Azərbaycanda vətənpərvər, 
güclü, milli ruhda tərbiyə almış gənc nəslin 
yetişməsidir. Xüsusilə, Prezident İlham 
Əliyevin ölkəmizə rəhbərlik etdiyi müddətdə 
yetişən gənc nəsil qəhrəmanlıq göstərdi və 
“Torpaqdan pay olmaz!” – deyərək düşməni 
diz çökdürdü, xalqımıza böyük qələbə 
bəxş etdi. Təbii ki, şanlı qələbəmizdə bütün 
nəsillərin payı var. Lakin cənab Prezidentin 
də qeyd etdiyi kimi, əsas vəzifəni gənc nəsil 
yerinə yetirdi. Çünki Azərbaycanda gənc nəsil 
vətənpərvərlik ruhunda yetişir. 30 il əvvəl iş-
ğal edilmiş ərazilərimizin azad olunması gənc 
nəslin də müəyyən etdiyi əsas vəzifələrdən 
biri idi. Xüsusilə, Prezident İlham Əliyevin 
güclü bir lider kimi hər zaman dövlətçilik 
maraqlarını ən ali səviyyədə müdafiə etməsi 
gənc nəsil üçün əsl nümunədir.

Ərazi bütövlüyümüzün təmin olunması 
Azərbaycanda hər zaman dövlət siyasətinin 
prioritetini təşkil edib. Məhz Prezident 
İlham Əliyevin ölkəyə rəhbərlik etdiyi illərdə 
cəmiyyətdə mövcud olan həmrəylik daha da 
dərinləşdi. Uğurlu dövlət idarəçiliyi sayəsində 
Azərbaycan cəmiyyətində yaşından, etnik 
və dini mənsubiyyətindən asılı olmayaraq, 
hər kəs vahid amal uğrunda, möhtərəm 
Prezidentimizin də söylədiyi kimi, “dəmir 
yumruq” kimi birləşdi. Bundan sonra da gənc 
nəslin nümayəndələri olaraq, qalib dövlətin 
təmsilçiləri kimi, heç kimdən çəkinməyən, hər 
zaman milli və dövlətçilik maraqlarını müdafiə 
edən müzəffər liderin ətrafında daha sıx 
birləşəcəyik.

Könül NURULLAYEVA,  
Milli Məclisin deputatı

Əsası ulu öndər Heydər Əliyev tərəfindən qoyulan çoxvektorlu gənclər 
siyasəti ölkə gəncləri üçün yeni imkanlar açır. Onların öz potensiallarını 
reallaşdırmaları, xarici ölkələrdə təhsil almaları və ölkəmizi beynəlxalq 
aləmdə layiqincə təmsli etmələri üçün hər cür şərait yaradılıb. İstedadlı 
gənclərə dövlət qayğısı, onların sağlamlığının qorunması və fiziki inkişafının, 
o cümlədən, məşğulluğunun təmin edilməsi, gənc ailələrə, gənclər 
təşkilatlarına dövlət yardımı yeni perspektivlərin reallaşmasına təkan verir. 
Gəncliyin inkişafına əlverişli şərait yaradılması məqsədilə qəbul edilmiş 
dövlət proqramları, gənclər mərkəzlərinin yaradılması, keçirilən forumlar bu 
sahədə fundamental nəticələr qazandırmaqdadır.

Tələbə-gənclər dövlət başçımızın 
siyasi kursunu ürəkdən dəstəkləyirlər

Cənab Prezident gənclərin suallarını böyük 
təmkinlə cavablandırdı, onların qarşısında 
qoyulmuş vəzifələri bir daha diqqətə çatdırdı: 
“ ...Biz gənclərimizi bundan sonra da mütləq 
vətənpərvərlik əsasında tərbiyə etməliyik. 
Vətənə bağlılıq, Vətənə sevgi, Vətən maraq-
larını, dövlət maraqlarını hər şeydən üstün 
tutmaq hər bir gəncin borcudur”.

Gənclər siyasəti sahəsində atılan ad-
dımlar və qəbul olunan qərarlar Prezident 
İlham Əliyevin gələcəyə hesablanmış uğurlu 
siyasətinin təcəssümüdür. Yaxşı başa düşü-
rük ki, bu siyasətin gələcəkdə uğurla həyata 
keçirilməsi üçün bizim də üzərimizə çox 
məsuliyyətli vəzifələr düşür. 

Müasir, müstəqil Azərbaycanın intensiv in-
kişafını təmin edən fundamental faktorlardan 
birini də cəmiyyətin ən dinamik təbəqəsi olan 
gənclərin potensialından səmərəli istifadə 
təşkil edir. Gənclər siyasəti ölkədə həyata 
keçirilən inkişaf siyasətinin mühüm tərkib 
hissəsidir. Azərbaycan gəncliyi ictimai həyatın 
bütün sahələrində aktiv fəaliyyəti ilə seçilir və 
siyasi, iqtisadi, humanitar, sosial tədbirlərin 
həyata keçirilməsində mühüm rol oynayır. 
Gənclərin fəaliyyəti üçün dövlətin yaratdığı 
geniş imkanlar nəticəsində biz cəmiyyətin 
aparıcı qüvvəsinə çevrilmişik. Müasir gənclik 
ölkəmizin gələcəyi uğrunda inamlı addım-
lar atmaqdadır. Biz bütün sahələrdə bunu 
müşahidə edirik.

Yaxşı bilirik ki, bu gün Azərbaycanda 
yüksək intellektual səviyyəyə, vətənpərvərlik 

hissinə, milli düşüncəyə malik gənclər forma-
laşıb. Prezident İlham Əliyevin həyata keçir-
diyi gənclər siyasəti gənc nəslin ictimai-siyasi 
həyatdakı rolunun artmasına, ölkənin aparıcı 
qüvvəsinə çevrilməsinə, bütövlükdə, kreativ 
gəncliyin formalaşmasına şərait yaradıb. 

Müasir dövrdə elmin və texnologiyanın 
sürətli inkişafı dövlətin zamanın tələblərinə 
uyğun siyasət yürütməsini zəruri etdiyindən 
gənclərin intellektual, fiziki və mənəvi 
inkişafını, ölkənin sosial-iqtisadi, ictimai-
siyasi və mədəni həyatında onların fəal 
iştirakını təmin etmək məqsədilə dövlət 
başçısı 2015-ci il yanvarın 26-da "2015-
2025-ci illərdə Azərbaycan gənclərinin İnkişaf 
Strategiyası"nın təsdiq edilməsi haqqında 
sərəncam imzalayıb.

Yaxşı bilirik ki, dövlət başçımız gənclərin 
potensialının gerçəkləşməsinə, onların 
vətənpərvər, savadlı kadr kimi yetişməsinə 
xüsusi qayğı göstərir. Bu, həm də gənclərin 
üzərinə böyük məsuliyyət qoyur. Cənab 
İlham Əliyevin vurğuladığı kimi, "Hər bir gənc 
bilməlidir ki, bizim hamımızın əsas vəzifəsi 
dövlət müstəqilliyini möhkəmləndirməkdir, 
onu qorumaqdır". Bu çağırışın mahiyyətini 
yaxşı başa düşürük və biz tələbələrin də əsas 
hədəfi gələcəkdə müstəqilliyimizin daha da 
möhkəmlənməsinə öz töhfəmizi verməkdən 
ibarət olmalıdir. 

İbrahim MİRMEHDİZADƏ,  
BDU-nun hüquq fakültəsinin tələbəsi

Avropa Şurasının Azərbaycandakı Ofisinin 
rəhbəri Medianın İnkişafı Agentliyində olub

Fevralın 3-də Avropa Şurasının Azərbaycandakı Ofisinin rəhbəri, səfir 
Zoltan Hernyeş Medianın İnkişafı Agentliyində (MEDİA) olub. 

MEDİA-nın mətbuat xidmətindən 
AZƏRTAC-a bildiriblər ki, agentliyin icraçı 
direktoru Əhməd İsmayılov qonaqlara ölkədə 
media islahatlarının gedişi və “Media haqqın-

da Qanun” barədə məlumat verib. Həmçinin 
görüşdə qarşılıqlı maraq doğuran məsələlər 
ətrafında fikir mübadiləsi aparılıb.

Peter Siyarto: Macarıstan Azərbaycana  
200 tələbəlik təqaüd yeri təklif edir

Macarıstan Azərbaycan üçün 200 tələbəlik təqaüd yeri təklif edir.

AZƏRTAC xəbər verir ki, bunu Macarısta-
nın xarici işlər və ticarət naziri Peter Siyarto 
fevralın 3-də azərbaycanlı həmkarı Ceyhun 
Bayramovla keçirdiyi görüşdən sonra təşkil 
olunan mətbuat konfransında deyib. 

Nazir bildirib ki, iki ölkə arasında elm və 
təhsil sahəsində də əlaqələr inkişaf edir. 
Macarıstan Azərbaycan tələbələri üçün 
təqaüd proqramı həyata keçirdiyinə görə 
çox şaddır.

Ombudsman kasetli bombaların 
partlaması nəticəsində mülki şəxsin 
həlak olması ilə əlaqədar beynəlxalq 

ictimaiyyətə çağırış edib
Azərbaycan Respublikasının insan hüquqları 

üzrə müvəkkili (ombudsman) Səbinə Əliyeva 
Ermənistanın müharibə zamanı istifadə etdiyi 
kasetli bombaların partlaması nəticəsində mülki 
şəxsin həlak olması ilə əlaqədar beynəlxalq 
ictimaiyyətə çağırış edib. 

Bu barədə AZƏRTAC-a Ombudsman Aparatının mətbuat 
xidmətindən məlumat verilib. 

Qeyd edilib ki, Ermənistan silahlı qüvvələri tərəfindən 
2020-ci il sentyabrın 27-dən başlayaraq Azərbaycanın mülki 
əhalisinin sıx məskunlaşdığı yaşayış məntəqələrinin, sosial, 
tarixi və mədəni, strateji əhəmiyyətli obyektlərin ağır artilleri-
ya qurğularından və qadağan olunmuş silahlardan atəşə tu-
tulması nəticəsində həmin yerlərə ciddi ziyan dəyib, çoxsaylı 
insan tələfatı və yaralanma halları baş verib.

Məlumdur ki, 2020-ci il oktyabrın 6-da gecə saatların-
da münaqişə zonasından uzaqda yerləşən, mülki əhalinin 
sıx yaşadığı Yevlax rayonu ərazisindən keçən Bakı-Tbili-
si-Ceyhan əsas ixrac neft boru kəməri də kaset tipli raket 
zərbələrinə məruz qalıb.

Təəssüflə bildiririk ki, 2022-ci il fevralın 1-də gecə saat-
larında Yevlax rayonu ərazisində kənd təsərrüfatı fəaliyyəti 
ilə məşğul olan 1996-cı il təvəllüdlü İsmayıl Mikayılov məhz 
kasetli bombanın partlaması və çoxsaylı qəlpə yarası alması 
nəticəsində həyatını itirib.

Hərbi əməliyyatlar zamanı Ermənistan tərəfindən 
törədilmiş çoxsaylı müharibə cinayətlərinin acı nəticələrini 
mülki əhali hələ də yaşamaqdadır. Ermənistanın partlama-
mış silahlarla, mina və müharibənin partlayıcı qalıqları ilə 
çirklənmiş ərazilərin tam və dəqiq xəritələrini verməkdən 
imtina etməsi isə daha çox tələfata səbəb olmaqla, insan 
hüquqlarına ciddi təhdid olaraq qalır.

Bu baxımdan, beynəlxalq təşkilatları, xarici ölkələrin 
ombudsman və milli insan hüquqları təsisatlarını regionda 
sülhə maneə yaradan Ermənistanın  törətdiyi insan hüquqla-
rı pozuntularına münasibət bildirməyə, beynəlxalq hüququn 
norma və prinsiplərinə uyğun qəti tədbirlər görməyə çağırı-
ram.

Möhtərəm Prezidentimizin Gənclər Günü ilə 
bağlı Azərbaycan Gəncləri Gününün 25 illiyinə 
həsr olunmuş forumda gənclərlə görüşünü 
televiziya vasitəsilə maraqla izlədim. Açığını deyim 
ki, bu görüşdən böyük qürur hissi duydum. Cənab 
Prezidentin ulu öndər Heydər Əliyevin gənclər 
siyasətini uğurla davam etdirdiyinin bir daha 
şahidi oldum. Görüşdə müxtəlif sahələrdə çalışan 
gənclərimizin nümayəndələri iştirak edirdilər. Onlar 
arasında gənc sahibkarlar, dövlət proqramlarının 
iştirakçıları, keçmiş məcburi köçkün, şəhid ailələrinin 
gənc üzvləri, Vətən müharibəsi iştirakçıları, təhsildə və 
sosial fəaliyyətdə fərqlənən gənclərimiz var idi. 

